Қостанай облысы әкімдігі білім басқармасының 
ҚОӘББ  «Лисаков қаласы білім бөлімінің 
Абай атындағы жалпы білім беретін мектебі» КММ


«Ұлттық тәрбие – құндылық бастауы» мектеп брендінің
атқарып келе жатқан іс-шаралары туралы ақпарат

Бүгінгі таңда жас ұрпақты өз халқының тарихын, тегін, салт-дәстүрін, тілін, білімін меңгерген мәдениетті, адами қасиеті мол, шығармашыл тұлға етіп тәрбиелеу – өмір талабы, қоғам қажеттілігі.Тәрбиенің түп қазығы үлгі берер ұстазда, «Ұстазға қарап шәкірт өсер» деп халқымыз ұстазға үлкен жүк артқан. Ал қазіргі таңда халқымызды болашақ ұрпақ тәрбиесі алаңдататыны бәрімізге аян. Сол себепті оқушыларға беретін тәлім-тәрбиені ұлттық мәдени құндылықтармен ұштастыруды жөн деп санап, «Ұлттық тәрбие – құндылық бастауы» тақырыбымен мектептің тәрбие жұмысы бойынша тұжырымдама құрастырған болатынбыз. 
Мектеп миссиясы: бүгінгі таңда қазақ жастарының тәрбиесі ел болашағын кемелдендіруде  елеулі рөл атқарады. Біздің қоғам үшін ұлттық құндылықтардың ұрпақ санасында қалып, олардың дәріптелуі маңызды. Сондықтан оқушы тәрбиесіндегі ұстаздың қосар үлесі ұлттық құндылықтардың жас ұрпақтың бойында  сақталып қалуына негіз болу. Сол себепті осы тұжырымдаманың өзектілігі бүгінгі күнмен және ата-анамен бірлесе жұмыс жүргізу.
Ұжымды болашаққа жетелейтін мақсат: тұлғаны ұлттық және жалпы адамзаттық құндылықтарға, ана тілін және мемлекеттік тілді, қазақ халқының, Қазақстан Республикасындағы этностар мен этникалық топтардың мәдениетін құрметтеуге, жалпыадамзаттық және ұлттық құндылықтар негізінде жан-жақты және үйлесімді дамыған тұлға тәрбиелеу. 
Бренд мақсаты: Ана тілін құрметтейтін жалпыадамзаттық және ұлттық құндылықтар негізінде жан-жақты және үйлесімді дамыған тұлғаны бірлесіп тәрбиелеу. 
Ұлттық тәрбиені қалыптастырудың басым бағыттары мектеп үшін ата-аналармен, оқушылармен  бірлесе істейтін тәрбие жұмыстары болып айқындалды.Тәрбиенің мақсаттары мен тәрбие жұмысының міндеттері білім беру процесінде, сабақтан тыс және босуақытта іске асырылады. 
Әр ұлттың тек өзіне тән ұлттық бояуын көрсетіп, өзгеден ерекшелеп тұратын – ұлттық өнерімен қатар, оның салт-дәстүрлері мен әдет-ғұрыптары бар. Мыңдаған жылдар ата-бабадан жалғасын тауып, бойымызға әбден сіңіп, күнделікті өміріміздің ажырамас бөлігіне айналған салт-дәстүрлер мен жөн-жоралғылардың бір ұлдың ғана емес, бүкіл ұлттың тәрбиесінде алар орны бөлек. Сондықтан да қазақта баланың бойға біткен күнін білгеннен бастап, ол өмір есігін ашып, өсіп-өніп, жапырағын кеңге жайып, қарттық жасқа жеткеніне дейін жалғасатын жоралғылар мен әдет-ғұрыптардың әрқайсысының өзіндік мән-мағынасы мен атқарар рөлі ерекше.
Іс-шараларды жүргізу барысында ұлттық құндылықтар мен жалпыадамзаттық құндылықтарды өзара ұштастыра алатын  сана-сезімі қалыптасқан, ұлттық мүдденің өркендеуіне үлес қоса алатын ұлтжанды тұлғаны тәрбиелеу негізгі бағытта болды. Бүгінгі білім саласындағы өзгерістер, бірнеше ойдан таралған аса бай мұраларды қолға алу арқылы білім алушылардың ел мүддесі үшін жұмыс жасауына септігін тигізіп отыр. Оқыту мен тәрбие бүгінгі өмірмен ғана астасып жатқан жоқ, тарихтың тұңғиығымен астасып жатыр. Сол тарихтың тұңғиын білетін ата-аналар ұжыммен бірге тәрбие жұмысында қолдау жасайды. Бірде сахна төріне шығып ән айтса, бірде көрініске қатысады, бірге кітап оқиды, әжесі ертегі айтады, немересі тыңдайды, өнеге сабақ алады т.б.
Жеке тұлғаның қалыптасу стратегиясы: ата-аналармен бірлесе жүргізген жұмыстар «Үндестік» жобасы, «Отбасы клубы», «Ұлағат» әкелер мектебі және «Оқуға құштар мектеп» жобасы арқылы жүзеге асырылып келеді.«Үндестік» мектепжобасы ата-аналар мен білім беру ұйымдарының өзара іс-қимылын жақсартуға бағытталған, «ата-ана–оқушы-педагог» триадасының жұмысын жандандыратын тиімді объект.
Ұлттық құндылықтар мен жалпыадамзаттық құндылықтарды өзара ұштастыра алатын  сана-сезімі қалыптасқан, ұлттық мүдденің өркендеуіне үлес қоса алатын ұлтжанды тұлғаны тәрбиелеу барысында әр сыныпта ата-аналардың қолдауымен, көмегімен әр сыныпта әр оқушыға арнап ұлттық жилеттер тігіліп келеді. Ата-бабадан мұра болып, ұрпақтан-ұрпаққа жеткен осынау салт-дәстүрлеріміз, әдет-ғұрып, наным-сенімді жаңғыртып, жастарға таныту мақсатында педагог-оқушы-ата-ана үштұғырлықтың қатысуымен қыркүйек-қараша айларында "Үндестік" жобасы аясында отбасы күнін мерекелеу шеңберінде "Бақыттымыз бірге" атты ата-ана мен балалар болып, сынып сыныппен команда құрып, отбасылық спорттық жарыс өтті.Бұл іс-шараның мақсаты балалардың дене бітімі дұрыс жетілуі үшін және спорттық дене шынықтырудың маңызын түсіндіру, қызығушылықты арттыру, салауатты өмір салтын қалыптастыру арқылы ептілікке, жылдамдыққа, шапшаңдыққа тәрбиелеу. Балалар арасындағы ынтымақтастыққа өзара бірлесе қимыл жасауды дамыту.Сондай-ақ, "Үндестік" жобасы аясында мектепішілік жалпы ата-аналар жиналысы болды. Ұлттық құндылыққа бала тәрбиелейтін «21 ғасыр ата-анасы қандай болу керек?», "Отбасы мен мектеп—саналы ұрпақ тәрбиелеудегі берік одақ"тақырыптарында ата-аналар жиналысы өткізіліп, кеңестер беріліп, психологиялық жаттығулар жүргізілді (Бирмуканова А.М.). «Балам - менің  баға  жетпес  байлығым»  аты ата – аналарға  арналған  тренинг жүргізілді (Ескенова Б.А.)."Дәстүр мен ғұрып" жобасы негізінде отбасындағы дәстүрлі әндер айдарында әке мен бала арасында ән айту жарысы жүргізілді. 
Желтоқсан "Үндестік" жобасын жүзеге асыру барысында "педагог-оқушы-ата-ана" үштұғырлықтың қатысуымен "Ән қанаты 2022" тақырыбында шығармашылық кеш өткізілді. Шығармашылық кешті ұйымдастырушы музыка пәні мұғалімі Башеева А. А. педагог-оқушы-ата-ана арасындағы қарым – қатынасты ән арқылы бір – бірімен үйлестіре алды, өзара тығыз байланыс орнады. Ұстаздар мен ата-аналар оқушыларымызға өнер жолына жетелеген балалық шақтарынан өнегелі әңгімелер айтты. Оқушыларымызға болашақтарының жарқын болуына, өнер жолдарына сәттілік тілеп, жылы лебіздерін білдірді. Дана қазақ тоғыз ай құрсақта жатқан сәбиді тербелген тал бесікке салған. Осындай дәстүр түрлері наурыз айында «Бесікке салу», «Тұсау кесу», «Азан шақырып ат қою», «Туған жердің топырағына аунату» т.б. салт-дәстүр түрлері де оқушы, ата-ана, педагогтердің қатысуымен рөлдерге бөлініп сомдалып, сахна төрінен орын алды.  Аяулы анасы бөбегін әдемі әлдиімен сусындатып, ардақты әженің ертегісін тыңдатып, әкенің қамқорлығына бөленген бала болашақта нағыз халқына қалаулы, еліне елеулі болады деп сенген. Іңгәлап, дүние есігін ашқан соң бала аппақ парақтай пәк боларыанық. Ал сол ақ параққа ақпарат берер – ата-ана, қоршаған орта. Сол себепті ұрпақ тәрбиесі – қай кезде де маңызды мәселе. Бесікті тербете отырып ән айтып, тілге тартқан. Бұл – тәрбие басы. Бұл – халқымыздың сан ғасырдан бері баланы бағып-қағып, өсіріп, өнегел іазамат етіп шығару жөніндегі жинақтаған тәжірибесі. 	
Ақпан айында қалалық деңгейде "Үндестік" жобасы шеңберінде педагог-оқушы-ата-ана үштұғырлықтың ұйымдастыруымен «Өнеріміз саған, Қазақстан!» тақырыбында өткізілген фестивальге қатысып, мектеп ұжымы ІІ орынды иеленді
8 наурыз мерекесіне орай «Өнерлі қыз, өнегелі ана» тақырыбында қыз бала мен ананың қарым-қатынасын дәріптеу мақсатында дөңгелек үстелбасында әңгіме жүргізілді.
[bookmark: _GoBack]«Ұлағат» әкелер кеңесінің жұмысы ата-аналар қоғамдастығының мектеп өміріне деген белсенділігін арттырады. Сәуір айында «Әке көрген оқ жонар, шеше көрген тон пішер демекші», отбасындағы әкенің балаға берер тәрбиесін насихаттау барысында әкелер кеңесі отырысы болды.Директордың тәрбие істері жөніндегі орынбасары Б.Ескенова "Әке - ұрпақтың панасы" тақырыбында әңгіме жүргізді. Педагог-психолог А.Бирмуканова "Мен өзімді мақтайын","Белсенді қимыл-қозғалыс" тақырыбында тренинг-жаттығулар өткізіп, әкелермен ситуациялық жағдаяттар қарастырды, әкелер белсенді қатысты. Соңы дене шынықтыру пәні мұғалімдері Ергазин А.Б., Бердимурат Н. ұйымдастыруымен әкелер мен балалардың арасында  ұлттық ойын түрлерінен «Тоғызқұмалақ», «Асық ату» және «Дәлдеп ату» спорттық ойын сайыстары жалғасын тапты.
Мектептің қазақтың ұлы ақыны Абай Құнанбайұлының атымен аталуы ұжым үшін де, оқушылар мен ата-аналар үшін үлкен мақтаныш болды. Ұлы ақынның өміріне тереңірек мәлімет  беру, өмір жолы мен шығармашылығын таныту, адамгершілікке тәрбиелеу мақсатымен ата-аналармен бірлесе отырып,  Абай ақынның даналығын, рухани асыл мұраларын оқушыларға насихаттау, оны атына кір келтірмеу мақсатында «Әнім саған арналады, мектебім!» тақырыбында бірлескен әдеби-композициялық кеш өткізілді. Ұлы ақынның өнегелі өмірімен таныстырып, шығармаларына шолу жасап, оқушыларға өлеңдерін, қара сөздерін мәнерлеп айтқызып, ата-аналар мен мұғалімдердің, оқушылардың қатысумен Абайдың өміріне, балалық шағына, қоғамдағы атқарған қызметіне қатысы бар адамдардың рөлін сомдап, өмірінен бірнеше шағын спектакльдер (көріністер) қойылды. Әндері айтылды. Оқушылар қарасөздерін жатқа оқыды. Табиғат лирикаларын салып әкелген суреттер галереясы арқылы жырлады. Соңы бірлескен кофе-монингке айналды.
«Отбасы клубы» отбасылық құндылықтар мен отбасылық тәрбие дәстүрлері рөлінің төмендеуіне жол бермейді.  Оқушылар мен ата-аналар қарым-қатынасын нығайтуға, салауатты өмір салтын насихаттауға бағытталған мәдени-демалыс іс-шаралары ұйымдастырылады және өткізілді (шығармашылық кездесулер, шығулар, пикниктер, жорықтар, отбасылық спорттық жарыстар, отбасылық театрлар және т. б. өткізу). Сондай-ақ отбасын құқықтық қолдау мамандарын тарта отырып, ата-аналардан туындайтын түрлі құқықтық мәселелер бойынша заң консультациялары өткізілді.
«Оқуға құштар мектеп» жобасы кітап оқуға тек оқушылардың ғана емес, ата-ананың да қызығушылығын арттыру бағытында «Бірге оқимыз» айдары жұмысын жүзеге асырады. Заманына "ХХ ғасырдың Гомері", жыр алыбы, дүлдүлі, ғасыр ақыны - Жамбыл Жабаевтың туған күніне арнап мектеп оқушыларымен композициялық кеш  ұйымдастырылды.  Көрермендермен Жамбыл өмірі жайлы танымдық викторина ойнатылды. "Оқуға құштар мектеп" жобасын жүзеге асыру барысында 6 «А» сыныбының кітапқұмар оқушылары Жамбылдың өлеңдерін жатқа айтты.
Мектептегі білім мен тәрбие беру жұмысын ұлттық ерекшелікке негіздеуге пайдалынатын көмекші құрал ретінде жас тәлімгерлер мен мұғалімдер, оқушыларымыздың «үстелдік кітабына» айналатынына педагог-ата-ана болып сенім артуымыз керек. Пән мұғалімдері оқушылармен кітап оқу күнін ұйымдастырды. Жиналған оқырмандар М.Дулатұлының «Оян, қазақ!» кітабы бойынша өз ойлары мен пікірлерін білдірді. Кітап авторы қазақ халқының ұлттық педагогикасының негізгі қағидаларын ұсыну арқылы патриоттық тәрбие, эстетикалық тәрбие, отбасы тәрбиесі негіздерін көрсеткен. Қалалық кітапханада, балалар кітапханасында қызметкерлер Мауленова А.С., Арыстанбаева М.К., М.Әлімбаевтың, С.Торайғыровтың, А.Имановтың өмірімен, батырлық іс-әрекеттерінен келтірілген үзінділер оқып, танымдылық сабақ өткізді. Биылғы оқу жылында  «Төрт тоқсан- төрт өнер» ұлттық мәдени-ағартушылық жобаның тұжырымдамасы  негізінде  ұйымдастырылған 2-11 сынып оқушылары арасында «Ақындар айтысы» поэтикалық сайысы ұйымдастырылды. Бүкіл педагогикалық ұжым әрекетінің мақсаттылығы ата-ана-оқушымен үйлесімді қарым-қатынаста. Мектеп пен ата-ана арасындағы тығыз байланыс  оқушылардың шығармашылығы, жетістігі арқылы жетілдіріліп келеді. 

















